
Anyapadesha Shatakam

அந்யாபதே³ஶஶதகம்

॥ ஶ்ரீ: ॥
சா²யாவ்ரு’க்ஷமுபாஶ்ரயந்தி பதி²ஷு ஶ்ராந்தா ஹி பாந்தா:²ஸமம்

தேஷ்வேகோऽஸ்ய ஶுப⁴ம் ஶுபே⁴ந மநஸா ஹ்ரு’ஷ்யந்நநுத்⁴யாயதி ।
அந்யோ ஹர்துமபேக்ஷதேऽஸ்ய விடபாநாதா⁴ரயஷ்டே: க்ரு’தே

கஶ்சிநிஶ்சிநுதே கவாடப²லகம் கர்தும் தமேவ க்ஷணாத் ॥ 1॥
ஶ்வாந:ஸந்த்யபி⁴தோऽபி த³ந்தமுகுலவ்யாவர்தநோத்பாடித-
ஸ்வைரோத்தாநிதவிட்³வராஹப்ரு’து²கா: கிம் தை:ஸ்தி²தைர்வா ம்ரு’தை: ।

வஸ்தவ்யம் கி³ரிராஜமௌலிஷு விஹர்தவ்யம் புந:ஸ்வேச்ச²யா
ஹந்தவ்யா: கரிணோ ம்ரு’கே³ந்த்³ர இதி ச ப்ராப்தவ்யமுச்சைர்யஶ: ॥ 2॥

கிம் புஷ்ணாஸி ம்ரு’கா³ந்ம்ரு’கா³த³நகுலாத்கிம் வா பரித்ராயஸே
த்வத்³பா⁴க்³யேந ததா²ப்யமீ வநபு⁴வி ஸ்வைரம் சரித்வா த்ரு’ணம் ।

த்வாம் ராஜாநமுபாஸிதும் யதி³ கில ஶ்ரத்³தா⁴ம் நிப³த்⁴நந்தி த-
கி பாரீந்த்³ர கு³ஹாக்³ரு’ஹாத³பி விநிர்க³ந்தும் தவைஷ ஶ்ரம: ॥ 3॥

உந்முச்ய ஸ்வஜநாநுபேக்ஷ்ய த்ரு’ணவத்ப்ராணாநபி ப்ரேயஸ-

ஸ்தீர்வா து³ஸ்தரமர்ணவம் ச வணிஜ: ப்ராப்தா: படீராஶயா ।
ஶ்வாஸைஸ்தே விநிவர்திதா: ப்ரதிப⁴யை:ஸ்வஸ்தோ² ப⁴வாத: பரம்

த்வம் வா கேவலமங்க³மங்க³முரக³ வ்யாலிம்ப க³ந்த⁴த்³ரவை: ॥ 4॥
ப்⁴ராந்த்வா தி³க்³வலபீ⁴ர்விசித்ய விபிநாந்யாஸாத்³ய தை³வாதி³ஹ

க்வாபி க்வாபி முகே²ந கேவலமதை²கைகாம் ஶலாகாம் ஹரந் ।
க்ரு’த்வா நீட³குடீம் சிராத்தருஶிரஸ்யத்⁴யாஸ்த யாவந்ந தாம்

காகஸ்தாவத³ஹோ ததே³வ விபிநம் த³க்³த⁴ம் த³வஜ்வாலயா ॥ 5॥
நாம்போ⁴ஜாய ஶஶீ ந சாபி ஶஶிநே யத்³ரோசதேऽம்போ⁴ருஹம்

கிம் தேந க்ஷதமஸ்தி கிஞ்சந ஜக³த்யேதஸ்ய வா தஸ்ய வா ।
லோகாநந்த³கயோ: பரம் த்விஹ தயோ: ப்ரேம்ணைவ பா⁴வ்யம் மித²-

அந்யாபதே³ஶஶதகம்

ஸ்தச்சேந்நாஜநி தத்ப்ரரூட⁴மயஶ:ஸ்பா²ரம் விதே:⁴ கேவலம் ॥ 6॥
அஸ்தப்ரத்யுபகாரக³ந்த⁴மக்ரு’தஸ்வப்ரார்த²நாபேக்ஷம-
ப்யம்போ⁴பி⁴ர்பு⁴வமார்த்³ரயந்தி ஜலதா³ ஜீவந்த்யதோ ஜந்தவ: ।

தை³வஜ்ஞ: புநரஸ்தி வ்ரு’ஷ்டிரிதி வாகே³கா மயோக்தேதி ய-
த்³விஶ்வம் க்ரீதமிவாதி⁴க³ச்ச²தி ததே³வாகூ⁴ர்ணதே மர்மணி ॥ 7॥

அஸ்தி ஸ்வாது³ ப²லம் கிமஸ்தி கிமத² க்⁴ராதும் க்ஷம: கோரக-
ஸ்தத்³விஶ்ராம்யது நாம போ⁴க்துமுசிதம் பத்ரம் கிமஸ்த்யந்தத: ।

ஸேவ்யோ ஹந்த யதீ³த்³ரு’ஶோऽபி மநுஜைர்வ்ரு’நாத⁴ம: பிப்பலோ
து:³ஸ்வாதந்த்ர்யமித³ம் விதே: ⁴ கத²ய தத்கஸ்யாக்³ரதோ ருத்³யதாம் ॥ 8॥

ஸர்வாஸாம் ஸரிதாம் பதிர்யதி³ யதி³ வ்யாப்தா:ஸமஸ்தா தி³ஶ:

கல்பாந்தேஷ்வபி வா ந ஶுஷ்யதி யதி³ஸ்வைரம் தத³ங்கீ³க்ரு’தம் ।
அம்ப: ⁴ ஸ்வாது³ பிபாஸத: பதி² பரிஶ்ராந்தஸ்ய பாந்த²ஸ்ய கிம்

தேந ஸ்யாத்ப²லமர்ணவோऽயமிதி சேதி³ந்து³க்³ரஹே ஸ்நாஸ்யதாம் ॥ 9॥
ஸ்தி²த்வா தீரபு⁴வி ப்ரஸார்ய ஸரஸி ஸ்வைரம் கராக்³ரம் பய:
பாதவ்யம் பிப³ தாவதா ந விரமேத்³த³ந்தீந்த்³ர கிம் தே த்ரு’ஷா ।

உந்ம்ரு’த்³நாஸி தடீரப: கலுஷயஸ்யுந்மூலயஸ்யப்³ஜிநீ-
ஹாநி: கஸ்ய தவைவ ம்ரு’க்³யமுத³கம் ப்⁴ராத: புநஸ்த்ரு’ஷ்யத: ॥ 10॥

கோ தோ³ஷ: பரதோ க³தே மது⁴கரே க்ரீத: கிமேஷ த்வயா
க்ரீதேநாபி கிமாஸ்யதே க்வசிதி³ஹ க்³லாநோத³ரேண க்ஷணம் ।

ஜாநாஸ்யேவமதா²பி சேக்ஷிபஸி தம் கர்ணாநிலைர்தூ³ரதோ
து³ர்த⁴ர்ஷோऽஸி நிரங்குஶோऽஸி ப⁴வதோ மத்தேப⁴ வக்தைவ க: ॥ 11॥

நேதவ்ய:ஸமய: கியாநிவ ஸகே² காக த்வயா ப்⁴ராம்யதா
ஹம்ஸீபூ⁴ய ஸுகே²ந பு⁴ங்க்ஷ்வ நலிநீநாலாநி பத்³மாகரே ।

வ்யாவர்தவ்யமிஹாஸ்தி கிம் விமலதா கிஞ்சித்து கார்யா தநோ-
ர்ஹஸத்வே யதி³ தே ஜநோ விவத³தே த³ண்ட்³யோऽஹமஸ்ம்யக்³ரத: ॥ 12॥

கிம் த்வம் தோ³ஹத³மீஹஸே கிமுத³கை:ஸிக்தோऽஸி கிம் கேநசி-
த்³ப³த்³த⁴ஸ்தே ஸக்ரு’தா³லவாலவலய: கிம் தே மஹீ ஸம்ஸ்க்ரு’தா ।

த்³விஸ்த்ரி: புஷ்ப்யஸி வாஸரஸ்ய ந கு³ணாந்து⁴த்தூர தே நிஹ்நுவே
து³ர்க³ந்தோ⁴ ந ப⁴வேதி³யாந்யதி³ ததஸ்த்வம் பாரிஜாதோऽஸி ந: ॥ 13॥

2 sanskritdocuments.org



அந்யாபதே³ஶஶதகம்

க³ந்தவ்யம் ஜலமத்⁴ய ஏவ க³தவந்மந்தவ்யமேதத்³வபு:
க்ஷந்தவ்யா லவணாநிலா இதி க்ரு’தம் நிர்வித்³ய ஸாம்யாத்ரிக ।

அந்தர்வேஶ்மநி ஹம்ஸதூலஶயநே ஸுப்த்வா ஸுக²ம் ஜாக்³ரதோ
ஹஸ்தாக்³ரே த⁴நமேஷ்யதி ஸ்வயமிதி ப்⁴ராத: கிமாஸ்தே ஹ்ரு’தி³ ॥ 14॥

ஆஸீந:ஸுக²மாபணே யதி³ வணிக்ஶ்ரத்³தா⁴லுபி: ⁴ ப்ரார்தி²த:
கிஞ்சிச்ச²ம்ஸதி பஞ்சகம் த³ஶகமித்யேதந்ந தஸ்யாத்³பு⁴தம் ।

ஆபாதாலவிகூ⁴ர்ணிதாம்ப⁴ஸி சலத்யௌத்பாதிகே மாருதே
மஜ்ஜந்த்யாமபி நாவி முஞ்சதி ந யஸ்தாமேவ மூல்யஸ்தி²திம் ॥ 15॥

வித்³த⁴ம் மர்மஸு யேந யேந க³ரலோந்மிஶ்ரா கி³ர: ஶ்ராவிதா
ஜஜ்வால ஜ்வலநாஸ்த்ரவந்நிஶி நிஶி க்ரூரை: கரைர்ய:ஸதா³ ।

ஸர்வே தே ஸுஹ்ரு’தோ³ ப³பூ⁴வுரது⁴நா ஸங்கே³மித:² காமிநோ-
ர்தௌ³ர்ஜந்யஸ்ய விபா⁴வநாத்பரிணதௌ தூ³தீ பரம் தூ³ஷிதா ॥ 16॥

ஸந்நத்³தே⁴ஷு பயோத⁴ரேஷு சலிதே மந்த³ம் புரோமாருதே
காத³ம்பை:³ கமலாபி⁴மாநிபி⁴ரபி த்யக்த்வா ஸர: ப்ரஸ்தி²தம் ।

மித்²யாரோபிதபௌருஷைர்மது⁴கரைர்முக்³தை⁴ர்யத³த்⁴யாஸிதம்
தஸ்யேத³ம் ப²லமம்ப⁴ஸா ப்ரவஹதா ஸைவாப்³ஜிநீ மஜ்ஜிதா ॥ 17॥

ஸந்த்யக்தா யதி³ கேதகீ த்ரிபு⁴வநஶ்லாக்⁴யா புரத்³ரோஹிணா
தஸ்மிந்நேவ ஹி பர்யவஸ்யதி ததோ வஸ்துஷ்வஸாரஜ்ஞதா ।

கிம் வேணீஷு ந தாம் வஹந்தி ஸுத்³ரு’ஶ: கிம் ஸா ந விக்ரீயதே ।
கிம் நேமாமுபலாலயந்தி ரஸிகா: ப்ரு’த்²வீபு⁴ஜோ மௌலிபி:⁴ ॥ 18॥

கோணே க்வாப்யவதீர்ய கா³த்ரமபி⁴த:ஸிக்த்வா பய:ஶீகரை-
ராஸ்வாத்³யோத³கமாக³தோऽஸ்மி புநரித்யாஸ்தே க³ஜஸ்யாஶயே ।

காஸாரஸ்ய த³ஶா த்வஸௌ கலுஷிதாந்யம்பா⁴ம்ஸி ப⁴க்³நாஸ்தடா:
ப்ரத்⁴வஸ்தா நலிநீ கிமத்ர ப³ஹுநா கா²தவ்யமாஸ்தே புந: ॥ 19॥

த்³யௌரித்த²ம் க்ஷிதிரித்த²மித்த²முத³தே⁴ர்முத்³ரேதி க்ரு’த்வா ஸ்தி²திம்
விஶ்வஸ்யாஹநி விஶ்ரமாய ஶயிதும் ப்ராரம்பி⁴ தா⁴த்ரா யதா³ ।

த³க்³த⁴ம் சண்ட³கரைஸ்ததை³வ பவநைரௌத்பாதிகை: ஶோஷிதம்
மேகை: ⁴ ப்லாவிதமத்³பு⁴தைரபி ஜக³த்ஸ்ரஷ்டவ்யமாஸீத்புந: ॥ 20॥

ஸ்வஸ்தி ஸ்வாக³தமாஸ்யதே ஸுக²மமீ ஜாதா:குத: பல்லவா:
ஹந்தாஸந்குஸுமாந்யபீஹ கிமதோ மாத்⁴வீ ச தத்ரேக்ஷ்யதே ।

கிம் ப்⁴ரு’ங்கா³அபி ஸந்தி ஸாது⁴ ஶிரஸி ந்யஸ்தம் பத³ம் ஶாகி²நாம்
து⁴த்தூராஸ்தி ந து³ர்லப⁴ம் கிமபி தே யாவத்³வஸந்த:ஸுகீ² ॥ 21॥

த்³ரு’ஷ்டாஶ்சந்த்³ரஸமுத்³க³மா: ஶதமதிக்ராந்தா: ஶதம் ப்ராவ்ரு’ஷ:

ஸீமாமேஷ ந ஜாத்வலங்க⁴த கிலேத்யப்³தி⁴ர்ந விஶ்வஸ்யதாம் ।
யோऽஸௌ ஶேத இவாயமேவ விதி⁴நா வாமேந சேச்சால்யதே

கா ஸீமேதி ததா³ஸ்தி கே ஜநபதா:³ கா மேதி³நீ கா தி³ஶ: ॥ 22॥
ஸர்வத்ர ஸ்ரவதோऽஸ்ய கிஞ்சிது³த³கம் தி³ஷ்ட்யா முஹூர்தே க்வசி-
ச்சு²க்தீநாமுத³ரேஷு மௌக்திகமபூ⁴த்காலே கதா³சித்கில ।

அத்³யத்வேऽபி ததா² கரோது படுதா யத்³யஸ்தி தத்³தூ⁴ரத:
ஶுஷ்கைரேவ து க³ர்ஜிதைர்வ்யத²யதி ஶ்ரோத்ராணி தா⁴ராத⁴ர: ॥ 23॥

ஆயுஸ்தே கியத³ஸ்தி தத்ர ச கியத்தாருண்யமத்ராபி க²-
ல்வர்த⁴ம் நிர்க³லிதம் நிஶாத்மகதயா யத்ராஸ்தி ஸங்கோ³ ந தே ।

ஶேஷா:ஸந்தி கதி க்ஷணா: ப்ரணயஜஸ்தத்ராபி கோபோ யதி³
வ்யர்த²ம் நிஶ்சிநு சக்ரவாகி ஜநநம் கஸ்தே ஹிதம் வக்ஷ்யதி ॥ 24॥

ஸர்வேஷாம் விதி³தா:ஸுதா⁴கரகரா:ஸாக்ஷாத்ஸுதா⁴ரூபிண:

ஸந்தே³ஹோऽபி ந தத்³பு⁴ஜ:ஸுமநஸோ ஜாதா அமர்த்யா இதி ।
தாநேவ ஹ்யுபபு⁴ஞ்ஜதே ப்ரதிநிஶம் தீ³நாஶ்வகோரா இமே

க்ஷீயந்தே த்ரு’ணவச்ச கோ நு க³ஹநாம் ஜாநாது தா⁴துர்க³திம் ॥ 25॥
அர்சாம:ஸததம் க³ணாதி⁴பமதா²ப்யாகூ²ந்நிஹந்ம: ஶதம்

த்⁴யாயாமோ ஹ்ரு’தி³பை⁴ரவம் தத³பி து ப்ரோத்ஸாரயாம: ஶுந: ।
பூ⁴தேஶம் ப்ரணுமஸ்ததா²பி ஶதஶோ பூ⁴தாந்நிக்³ரு’ஹ்ணீமஹே

ந ஹ்யேகஸ்ய கு³ண: பரஸ்ய மஹதோ தோ³ஷாநபி ப்ரோணுதே ॥ 26॥
அந்த: க்ஷோப⁴க்ரு’த: கதீஹ திமய: கத்யுச்ச்²ரிதா: பர்வதா:
கீஹக்சாந்தரபி³ந்த⁴நோ ஹுதவஹ: கீத்³ரு’க்ச நௌகாக³தி: ।

ஆக³ச்ச²த்ப்ரதிக³ச்ச²து³ச்சலது³பஶ்லிஷ்யத்ப்ரதா⁴வத்பத-
த்கல்லோலாரப⁴டீபி⁴ரேவ ஜலதே: ⁴ ஸர்வம் ததா³ச்சா²த்³யதே ॥ 27॥

ஜாமாதா கமலாக்ஷ ஏவ க்³ரு’ஹிணீ க³ங்கா³ ஜக³த்பாவநீ
ஶீதாம்ஶுப்ரமுகா:²ஸுதா ப⁴க³வதீ ஶ்ரீரேவ கந்யா ஸ்வயம் ।

ஈத்³ரு’க்தே க்³ரு’ஹமேதி⁴தா த்ரிபு⁴வநாதா⁴ரஸ்ய வாராந்நிதே⁴
க: ஶக்நோதி ஜநோ மநோரத²பதே²ऽப்யேதாவது³த்ப்ரேக்ஷிதும் ॥ 28॥

யந்மூலே நிகி²லாக³மாநுபதி³ஶத்தத்த்வம் பரம் ஶாங்கரம்
யத்பர்ணே ஜக³தாம் நிதி: ⁴ ஸ து வடோ நாம்நாபி ந ஸ்வீக்ரு’த: ।

யச்சா²கா²நிலய: பிஶாசநிசயோ யந்மூலகா:³ பந்நகா³-
ஸ்தஸ்யாஶ்வத்த²தரோ: புந: கதி நமஸ்காரா: கதி ப்ரார்த²நா: ॥ 29॥

ஆக³ச்ச²ந்த்யவகு³ண்ட²யந்த்யத² புந: பஶ்யந்தி ஜிக்⁴ரந்தி ச
ஸ்வாரப்³த⁴ம் மது⁴ மக்ஷிகா ந கணமப்யஸ்ய ஸ்வயம் பு⁴ஞ்ஜதே ।

த⁴ந்யஸ்த்வந்ய உபேத்ய நிர்த³யமமூருத்ஸாரயந்தூ³ரத:
ஸ்வாத³ம் ஸ்வாத³மித³ம் ஸ்வஸம்ப்⁴ரு’தமிவ ஸ்வச்ச²ந்த³மாநந்த³தி ॥ 30॥

ஆஸந்நோ மது⁴ராக³தம் வநபு⁴வ:ஸாம்ராஜ்யமித்யத்³பு⁴தா:
ஶ்ரூயந்தே கி³ர ஏவ தத்த்வமிஹ து ஜ்ஞாதும் விதா⁴து:க்ஷமம் ।

யத்பர்ணைஸ்த்ருடிதம் யத³ப்யுபரதம் புஷ்போத்³க³மை: ஶாகி²நாம்
யத்³க்³லாநம் விடபைரித³ம் புநரிஹ ப்ரத்யக்ஷமாலக்ஷ்யதே ॥ 31॥

உத்ஸந்நோ மது⁴ரஸ்தி கோகிலரவைருத்ஸந்நமஸ்த்யேதத³-
ப்யுத்ஸந்நம் மலயாநிலைரித³மபி ப்ராகே³வ ஜாநீமஹே ।

பாந்தா²ஸ்துஷ்யத² தாவதைவ கிமிதி ப்⁴ராந்தா யதி³ ப்ராணிதி
ஸ்தோகேநாபி மநோப⁴வோ க³லது வ: ப்ராணேஷு ஶுஷ்கோ க்³ரஹ: ॥ 32॥

திக்தாஸ்தே விடபாஸ்த்வசோ யதி³ ததஸ்திக்தாஸ்ததோऽபி ச்ச²தா³-
ஸ்தேப்⁴யோऽபி ப்ரஸவாஸ்ததோऽபி ச ப²லாந்யேவம் ந த்³ரு’ஷ்டம் க்வசித் ।

ஸ்தௌமி த்வாமத² வா ந நிம்ப³ ப⁴வதோऽப்யாஸீத்³யத:ஸம்ப⁴வ:

ஶ்ரீமத்தத்கில நிம்ப³பீ³ஜமவநௌ ஸ்துத்யம் வச:ஶாலிநாம் ॥ 33॥
சூதா: பல்லவமுத்³ரிந்தி விதரந்த்யேதத்பிகேப்⁴யஸ்தத-
ஸ்தேऽப்யேதேந குஹூ:குஹூரிதி கலம் குர்வந்தி கூஜாமிதி ।

நிம்போ³ऽபி ஸ்வயமுத்³கி³ரந்ப²லமநேநாராத⁴யந்வாயஸா-
ந்கிசித்தேஷு ததோ ரடத்ஸு ஸப²லம் ஜந்ம ஸ்வகம் மந்யதே ॥ 34॥

போ⁴ஜ்யம் ஸ்வாது³ பய:ஸ்தி²திமணிக³ணைராபிஞ்ஜரே பஞ்ஜரே
தூ³ரே சிந்தயிதும் ச த³ம்ஶமஶகா: பாரே கி³ராம் லாலநம் ।

ஸத்யம் ஸர்வமதா²பி காநநபு⁴வி ஸ்வாச்ச²ந்த்³யமவ்யாஹதம்
த்⁴யாயந்தீ விமநா மநாக³பி ஶுகீ நாலம்ப³தே நிர்வ்ரு’திம் ॥ 35॥

ப்ராங்மேகை: ⁴ கியத³ம்பு³ பீதமுத³தே: ⁴ பீதேऽபி வ்ரு’ஷ்டம் கிய-

த்³வ்ரு’ஷ்டே சாபி கியத்ப்ரலீநமவநௌ பீதம் கியத்ப்ராணிபி:⁴ ।
நேத³ம் கஶ்சந வேத³ யத்து கிமபி ப்ராபாவஶிஷ்டம் புந-
ர்க⁴ர்மாந்தே ஸரிதாம் முகே²ந தத³பூ⁴தீ³ர்ஷ்யாஸ்பத³ம் பஶ்யதாம் ॥ 36॥

மேக⁴ த்³வாரதயா விதா⁴ய பு⁴வநாந்யாப்லாவஸ்யம்ப⁴ஸா
சந்த்³ரம் த்³வாரதயா விதா⁴ய ஸவித: புஷ்ணாஸி ஸர்வோஷதீ: ⁴ ।

யத்த்வீஷத்தபஸீவ தத்து குருஷே ஸ்வேநைவ தேநாது⁴நா
தா³த்ரு’த்வம் க⁴நசந்த்³ரயோ: பரிணதம் க்ரௌர்ய து ஶிஷ்டம் த்வயி ॥ 37॥

த்³வாரம் ந ப்ரஜஹாது ஜாது நியதம் ஜாக³ர்து ராத்ரீரபி
ஸ்வல்பேநாபி முத³ம் ப்ரயாது கிமத: ஶ்வா ஶ்வைவ தாவாநபி ।

ஸம்பாத்³யோ மஹதா த⁴நேந ஸததம் போ⁴ஜ்யஶ்ச ஸாந்த்வைரிதி
த்யக்த்வா மத்தக³ஜம் பதே³ऽஸ்ய மஹத:ஸ்தா²ப்ய: கிமேதாவதா ॥ 38॥

உத்பந்நா:ஸரிதாம் ஹ்ரதே³ஷு ஸுசிரம் தத்ரைவ புஷ்டாஸ்தத:
ப்ராப்தா: ப்ராவ்ரு’ஷி ஸாக³ரம் ஜலசராஸ்தாஸாம் முகா²தே³வ யே ।

த்³வித்ரைரேவ தி³நைஸ்திமிங்கி³லகுலஸ்யாஸாத்³ய கூடஸ்த²தாம்
ம்ரு’ஷ்யந்த்யத்³ய ந தே ரஹஸ்யபி க்ரு’தாம் நாதே³யதாஸங்கதா²ம் ॥ 39॥

பந்தா:² கர்த³மித: பய: கலுஷிதம் ஹம்ஸா: க்ரு’தா தூ³ரத:
பீட்³யந்தே ச யதே³வமர்தி²ந இதி க்ரூராரவைஶ்சாதகா: ।

ஸோடா⁴ஹே தவ ஹே பயோத³ஸகலம் ஶக்நோஷி தா³தும் ஸ்வத:
கிம் த்வம் ஶீகரமேகமப்யுத³தி⁴நா லோபோ⁴ யதி³ஸ்வீக்ரு’த: ॥ 40॥

ஸர்வஜ்ஞோ யதி³ ஶங்கரோ யதி³ மஹாதே³வோ யதி³ ப்ராயஶோ
தே³வாநாமபி தை³வதம் யதி³ தத³ப்யாஸ்தாமித³ம் தூ³ரத: ।

து⁴த்தூரை: ப²ணிபி: ⁴ கபாலவலயைரந்யைஶ்ச தே ஸங்க³தி-
ஶ்சூடா³சந்த்³ரகலே ந தாவது³சிதா யாசே ப³ஹிர்க³ம்யதாம் ॥ 41॥

அஸ்யாம் ப்ராவ்ரு’ஷி சாதகைர்ஜலகணா லப்³தா⁴ ந சேத்கிம் ததோ
பா⁴விப்ராவ்ரு’ஷி தா³ஸ்யதே த்³விகு³ணமித்யப்⁴ர த்வயா க³ம்யதே ।

ஏதேऽத்³யைவ லயம் ப்³ரஜந்தி ப்ரு’து²கைரேதத்குலீநோऽபி சே-
தே³க: ப்ராணிதி தாவதே³வ தத³லம் தத்ரைவ ந:ஸம்ஶய: ॥ 42॥

வர்ணஸ்தேऽதிமநோரம: ஶிரஸி தே வாஸோ ம்ரு’டா³நீபதே:
ப்ரத்யேதவ்யதரம் ச காஞ்சநமிதி ப்ரௌட⁴ம் புநர்நாம தே ।

கிம் கர்தவ்யமித:பரம் ச ப⁴வதா து⁴த்தூர லோகா: புந-

ர்ந க்ரீணந்தி ந ச ஸ்ப்ரு’ஶந்தி ந ச வா பஶ்யந்தி க³ந்த⁴ப்ரியா: ॥ 43॥
ராஜ்யம் யேந க்ரு’தம் ந தஸ்ய ஶ‍்ரு’ணும: காமஸ்ய நாமாது⁴நா

யேஷாமேவ கி³ர: புரா பரப்⁴ரு’தைஸ்தைரத்³ய மௌநம் த்⁴ரு’தம் ।
வ்யாப்தா யேந தி³ஶோ ந ஸாம்ப்ரதமஸௌ மந்தா³நில:ஸ்பந்த³தே

கிம் ப்³ரூமோऽவதரந்நிதா³க⁴ஹதகோ விஶ்வம் நவம் நிர்மமே ॥ 44॥
பீயந்தாம் தமஸா தி³ஶோ வித³த⁴தாம் நீசா: பிஶாசா:ஸ்மயம்

வ்யாக்ரோஶந்து ஶிவா: கியச்சிரமஸௌ கால:ஸகே²ஸ்தா²ஸ்யதி ।
அத்³யோதே³ஷ்யதி பா⁴நுரேஷ்யதி தி³ஶாமத்³ய ப்ரஸாதோ³முகே²-
த்⁴வத்³ய ஸ்வாம் ப்ரக்ரு’திம் க³மிஷ்யதி மஹீ கோக க்ஷணம்க்ஷம்யதாம் ॥ 45॥

மேகா⁴ இத்யவதீர்ய கேऽபி நப⁴ஸ:ஸர்வ பயோ க்³ரு’ஹ்ணதே
யாதா³ம்ஸீதி ஸமாக³தாஸ்தத இதோऽப்யந்யே ரமந்தே ஸுக²ம் ।

யஸ்து ஸ்வாந்திக ஏவ தஸ்ய மஹதஸ்தாலஸ்ய காலாத்³வஹோ:
ஶுஷ்கஸ்யாபி ஹி நோபயோக³கணிகாம் பஶ்யாமி தேநாப்³தி⁴நா ॥ 46॥

ஆக்ராமந்து தமேவ சூதமபி ச க்ரோஶந்து ரேபோ²த்தரம்
டி³ம்போ⁴ऽஸ்மாகமஸீதி வாபி⁴த³த⁴தாம் காகா வராகா:ஸ்வயம் ।

க³ந்தவ்யம் க்வ ததோऽந்யத: பரப்⁴ரு’த க்ஷந்தவ்யமேதாவத³-
ப்யக்³ரே கஸ்ய நிவேத்³யதாமித³மதிக்ராந்தோ வஸந்தோऽது⁴நா ॥ 47॥

க³ந்தவ்யம் ஶிஶிரேண நாம ப⁴விதவ்யம் நாம சூதாங்குரை-
ஸ்தாநாஸ்வாத்³ய பிக: கரிஷ்யதி ததா³ நாம ஸ்வயம் பஞ்சமம் ।

ஆஸ்தாமேஷ ததா²வித⁴ஸ்த்வமஸி கிம் காக ஸ்வதந்த்ரஸ்ய தே
காலோऽயம் ஸ்வர ஏஷ போ⁴ஜ்யமித³மித்யேஷா குதோ யந்த்ரணா ॥ 48॥

காகா மூர்த்⁴நி ஸுக²ம் வஸந்தி ஶதஶ: ஶாகா²ஸு ஶாகா²ம்ரு’கா³
கூ⁴கா: கோடரக³ஹ்வரேஷு மஶகைர்த³ம்ஶைஶ்ச ஸாந்த்³ரம் தலம் ।

ஆதா⁴ர: கியதாமஸி ஸ்தி²ரதரம் ஶுத்³த⁴ம் ச லப்³த⁴ம் யஶ:

பாந்தா² நோபஸரந்தி சேத்க்ஷதமித: கிம் வ்ரு’க்ஷராஜஸ்ய தே ॥ 49॥
ஸ்நிக்³த⁴ஶ்யாமலகோமலம் த³லமதிப்ரச்சா²யஶீதம் தலம்

பூ⁴பர்யந்தவிலம்பி³ஜம்ப⁴லப²லஸ்தூ²லம் ச வ்ரு’த்தம் ப²லம் ।
ஸம்பஶ்யந்விஜநே வநே வ்யவஸிதஸ்தத்ரைவ வஸ்தும் ஸுக²ம்

பாந்த:² பாந்த²முகா²த்³விஷத்³ருமமமும் தை³வாத³வேத்ய த்³ருத: ॥ 50॥

வர்ஷந்த்வம்பு³முசஸ்தபந்து தபநா மத்²நந்து தே³வாஸுரா
ப³க்⁴நந்து ப்லவகா:³ பதந்து ஸரிதோ க³ங்கா³தி³மா:ஸர்வத: ।

புஷ்ணாதூத்பலபா³ந்த⁴வ: ப்ரதிநிஶம் முஷ்ணாது வா பா³ட³போ³
நாப்³தி: ⁴ க்ஷுப்⁴யதி ந ப்ரஸீத³தி ததோ ந க்ஷீயதே நைத⁴தே ॥ 51॥

வாபீகூபதடா³க³பல்வலஸர:ஸ்ரோதஸ்விநீஸாரணீ-
தோயாப்⁴யுத்³க³மநிர்ஜ²ரஹ்ரத³ஜலாதா⁴ரோத³பாநப்ரபா: ।

ஸம்பந்நா உபஜீவ்ய யஸ்ய விப⁴வம் ஸாக்ஷாத்ப்ரணால்யாபி வா
தஸ்மை ஜீவந ஜீவநாய ஸரிதாமீஶாய துப்⁴யம் நம: ॥ 52॥

ந ஹ்யுஷ்ணோ ந ச ஶீதலோ ஜலநிதி⁴லப்³த⁴ப்ரதிஷ்டோ²ऽபி ஸ-

ந்கஸ்த்வஸ்யா: ப்ரக்ரு’தேரபு⁴ சலயிதும் ஶக்தஸ்த்ரிலோகேஷ்வபி ।
அத்³யாபி ஜ்வலதாந்தரேவ விஹிதம் கிம் தாவதௌ³ர்வாக்³நிநா

ஸாயம் ஸாயமுதி³த்வரேண ஶஶிநா தத்ரைவ வா கிம் க்ரு’தம் ॥ 53॥
ராஜா விப்ரகுலஸ்ய யஸ்ய தநய: ஸோம:ஸ வாராந்நிதே⁴-
ய:ஸர்வாஶ்ரயணீயபாத³கமலஸ்தஸ்யாஶ்ரயோऽயம் ஹரே: ।

ஆநீதஶ்சுலுகம் ஸ ஏவ சலுகேऽப்யந்த: ப்ரவேஶ்யேத சே-
த்க:ஸம்வேதி³துமீஹதே ப⁴க³வத: காலஸ்ய லீலாயிதம் ॥ 54॥

து³க்³த⁴ம் ஸ்வாது³ ரஸாத³பீஹ மது⁴நோ த³க்³த⁴ம் விஷைர்வாஸுகே:
ஸம்வர்தவ்ரதஸாக்ஷிணோ ஜலசரா மந்தா²த்³ரிணா மாரிதா: ।

ப்ராணேப்⁴யோऽப்யதி⁴கா:ஸுரத்³ருமமுகா:² ப்ராப்தா:ஸமஸ்தா வ்யயம்
கிஞ்சித்³ரக்ஷிதுமிச்ச²தாம்ரு’தமிஹக்ஷீராப்³தி⁴நா நாஶிதம் ॥ 55॥

லப்³தா⁴ ஶ்ரீர்முரவைரிணா புரபி⁴தா³லப்³த: ⁴ ஸ்வயம் சந்த்³ரமா
தே³வைரப்ஸரஸோ மணித்³விபஹயாஸ்தத்ஸ்வாமிநைவாஹ்ரு’தா: ।

ஏகஸ்மை ஸ்வயமேகமேவ விதரத்யேதேஷு சேத்ஸாக³ர-
ஸ்த்ரைலோக்யம் வஶயேஜ்ஜட³ஸ்து ஸ வ்ரு’தா² விக்ரம்ய தைலுண்டி²த: ॥ 56॥

கத்யஶ்வா: கதி தே⁴நவ: கதி க³ஜா: கத்யத்³பு⁴தா: பாத³பா:
ஸுந்த³ர்ய: கதி ஸுத்⁴ருவ: கதி மஹாரத்நாந்யநர்கா⁴ண்யபி ।

ஜாதைகா கில கந்யகா ஜலநிதே⁴ர்தா³தும் ப்ரஸக்தா யதா³
ஸர்வம் தத்³வ்யயிதம் ததா³ பரிணதௌ நாமைகமுச்சே²ஷிதம் ॥ 57॥

ப்ராக³ப்⁴யாக³தயா கிலாப்⁴ரஸரிதா ஸம்ப்லாவயந்த்யா மஹீ-

மம்போ⁴தி: ⁴ ஸ்வயமப்யபூர்யத ஸக்ரு’த்தத்தஜ்ஜலாதா⁴ரவத் ।

ஆஸ்தேऽயம் கத²மக்ஷயோ நிதி⁴ரபாம் தே தே கத²ம் வாஸதே
நிர்வ்யாஜாம்பு³த⁴ராம்பு³தா³நஸுக்ரு’தம் ஸித்³த⁴ம் ததி³த்த²ம் புந: ॥ 58॥

கா²தம் ஶீதலவாரி வாரித³குலஶ்யாமாபி⁴ராமத்³ருமம்
பாந்த²ஶ்ராந்திஹரம் ஸர: பதி²ஹ்ரு’தம் து³ர்பி⁴க்ஷமப்யம்ப⁴ஸாம் ।

யே த்வேதே பு⁴வி சாதகா இதி கதா³ப்யஜ்ஞாதபௌ⁴மோத³கா-
ஸ்தே க்³ரு’ஹ்ணந்தி ந சேதி³ஹாம்பு³ கிமதோ தை³வேந தே வஞ்சிதா: ॥ 59॥

பூ⁴மிஷ்டா²அதிபாவநீ:ஸுரபி⁴லா:ஸ்வாத்³வீரப:ஸந்த்யஜ-
ந்யாசத்யம்பு³த³மம்பு³ சாதகக³ணோ யத்தேந கிம் ஸாத்⁴யதே ।

கிம் தஸ்மை த்³விகு³ணம் ப்ரவர்ஷதி க⁴ந: கிம் வா தப:ஸாத்⁴யதே
ப்ராக்³ஜந்மந்யவிதீர்ணவாரிகணிக: பாபீ ஸ இத்யூஹ்யதே ॥ 60॥

ஸ்வாதூ³ந்யேவ ப²லாநி ஸந்தி ஸுரபீ⁴ண்யேவ ப்ரஸூநாநி ச
ஸ்வாந்தம் சாப்யுபகர்துமர்ஹதி ஜநே ஸாத்⁴யம் வநஸ்தே²ந கிம் ।

பா⁴க்³யம் ஹ்யேதத³தர்கிதம் வநதரோ: பாந்தோ² யதா³ தாபஸ-

ஶ்சா²யாமஸ்ய யத்³ரு’ச்ச²யா ப²லவதீமத்⁴யாஸ்த க³ந்தோ⁴த்தராம் ॥ 61॥
பாந்தே²ஷு வ்யயிதம் ப²லம் பதி²ஷு யைர்நம்ரை:ஸதா³ பாத³பை-
ர்யைரப்யுந்நதமௌலிகோ³பிதப²லை: கோணே நிலீய ஸ்தி²தம் ।

தா³வேந ஜ்வலதா த்³வயேऽபி க²லு தே நி:ஶேஷிதா:ஸாம்ப்ரதம்
புண்யம் பாபமிதி ஸ்தி²தம் த்³வயமித³ம் தேஷாம் த்³வயாநாம் ப்ரு’த²க் ॥ 62॥

அத்⁴வந்யா: கில மூலக³ர்தமது⁴நாப்யாபூரயந்த்யஶ்ருபி⁴-
ர்வ்யாக்ரோஶந்த்யது⁴நா ஸபா³ந்த⁴வகுலா:ஸாயம் முஹூர்தம் த்³விஜா: ।

இத்த²ம் யாவதி³மாநி பி³ப்⁴ரதி ஶுசம் பூ⁴தாந்யபி த்வத்க்ரு’தே
தாவத்த்வம் ந க³தோऽஸி பாத³ப சிரம் கீர்த்யாத்மநா வர்தஸே ॥ 63॥

ஜாயந்தே விஜநே வநே க்ஷிதிருஹோ யத்³யப்யமீ து³ர்ப⁴கா:³
ஸர்வே தே வடுபி⁴ஸ்ததா²பி ந ததா² போ³த்³து⁴ம் க்ஷமாஸ்துல்யவத் ।

ஆக்ராந்தேஷ்வபி தேஷு கேஷுசித³திக்ரூரக்ரியை: ஶ்வாபதை³-
ர்க்³ரு’ஹ்யந்தே கதிசித்³யத: ஶமத⁴நைர்ப்³ரஹ்மர்ஷிபி: ⁴ பாவநை: ॥ 64॥

நித்³ராலஸ்யஶரீரஸாத³வமநாந்நத்³வேஷகாஸஜ்வர-
ஶ்வாஸஶ்வேதிமஹிக்கிகாப்ரப்⁴ரு’தயோ மாஸேஷு மாதுர்த்⁴ருவா: ।

ஜாதஸ்தத்க்ஷணமேவ நஶ்யது ஶதம் வர்ஷாணி வா ஜீவது
ஸ்வர்கே³ வா பிதரௌ த³தா⁴து நரகே வா பாதயத்வ ஞ்ஜஸா ॥ 65॥

நிக்⁴நந்தோऽஶநிபி⁴ஸ்தடி³த்³விலஸிதைஶ்சக்ஷுர்ஹரந்தோ ந்ரு’ணாம்
வித்⁴யந்தஶ்ச ஶிலாஶதை: பரிசிதா: ப்ராயேண தா⁴ராத⁴ரா: ।

வர்ஷந்தோ நிப்⁴ரு’தாஶ்சிரம் ச ஸமயே த்³ரு’ஷ்டாஶ்ச கேசித்³த⁴நா
யைரவ்யாஜபரோபகாரநிரதைர்ஜாத்யா யஶ:ஸ்தா²பிதம் ॥ 66॥

நாக்ஷ்ணோர்க³ச்ச²ஸி கோ³சரம் ப³ஹுதிதா²ந்மாஸாந்நப⁴ஸ்யே புந:
ஸங்கீ⁴பூ⁴ய ஸமேத்ய வர்ஷஸி நிருச்ச்²வாஸம் ஸமந்தாத³ப: ।

காலம் காலமநுவ்ரஜந்மிதமிதா முஞ்சஸ்யபஶ்சேத்தத:
கிம் ஜீமூத தவ ப்ரணஶ்யதி கியத்ப்ராணந்த்வத: ப்ராணிந: ॥ 67॥

ப⁴க்³நம் பி⁴த்திபி⁴ராலயைர்நிபதிதம் ஸ்ரோதோபி⁴ராப்லாவிதம்
வித்⁴வஸ்தம் பஶுபி⁴ஶ்ச ஸங்க⁴ஶ இதி க்ரோஶந்தி வ்ரு’ஷ்டே த்வயா ।

த்வய்யுத்³க்³ரு’ஹ்ணதி வாரி வாரித³ ஜநா நஶ்யந்த்யவஶ்யம் க்ஷணா-

கீர்திம் சிந்தய து³ர்லபா⁴ம் ந க³ணயக்ஷுத்³ராந்கு³ணாந்மாத்³ரு’ஶாம் ॥ 68॥
உத்பத்திர்மலயே ஸமுத்³ரநிலயே பந்தா² வ்ரு’தோ ராக்ஷஸை-

ஸ்தத்ரத்யாநபி ஹந்த சந்த³நதரூஶ்சி²ந்த³ந்தி ஸாம்யாதி⁴கா: ।
வர்தந்தே ஸவித⁴ஸ்தி²தாஶ்ச ஸுகி²ந: ஶாகோ²டமுக்²யா த்³ருமா-
ஸ்தந்மந்யே க்ரு’திநஸ்து தே தருகுலே யே நோபயோக³க்ஷமா: ॥ 69॥

க்³ரு’ஹ்யந்தாம் கரிண: ப்ரஸஹ்ய விநிஹந்யந்தாம் வராஹா வ்ரு’கா
ப⁴ல்லூகாஶ்ச தரக்ஷவஶ்ச பதி²கா:ஸந்து த்வயா நிர்ப⁴யா: ।

ஆகூ²ந்கங்க க²ராஶஶாநநிமிஷாந்கீடாந்பதங்கா³நபி
க்³ராஹம் க்³ராஹமஹோ கியத்ப்ரகடயஸ்யாகே²டகே பாடவம் ॥ 70॥

யாதோ³பி⁴ர்வட³வாக்³நிநா ஜலநிதே⁴ர்யாவத்பயோ க்³ரு’ஹ்யதே
கிம் தாவத்யுபயுஜ்யதே ஶததமோऽப்யம்ஶ: பயோத³ த்வயா ।

ஸௌஜந்யம் கிமிதி ப்³ரவீமி ப⁴வத:ஸர்வஸ்வமித்த²ம் த்யஜ-
ந்க்²யாத: க்²யாபயஸே பயோதி⁴மபி தம் ஸர்வோபயோக³க்ஷமம் ॥ 71॥

மேக: ⁴ கஶ்சித³சேதந: கியத³பி ஸ்வீக்ரு’த்ய ஸிந்தோ: ⁴ பய:
கீர்திம் தஸ்ய ஸமுச்சிநோதி கியதீம் த⁴ர்மம் கியச்சா²ஶ்வதம் ।

ப்³ரஹ்மஜ்ஞஸ்தபஸாம் நிதி⁴ஸ்த்ரிபு⁴வநக்²யாதஶ்ச கும்போ⁴த்³ப⁴வ:

ஸர்வஸ்வம் விநியுஜ்ய தஸ்ய கிமிவ ஶ்ரேய:ஸமாபாத³யத் ॥ 72॥
யச்சை²லேஷு யத³ர்ணவேஷு யத³பி ப்ராமாடவீஜாங்க³ல-

10 sanskritdocuments.org



அந்யாபதே³ஶஶதகம்

ப்ராயாஸு க்ஷிதிஷு க்ஷிபந்தி ப³ஹுஶஸ்தோயம் வ்ரு’தா² தோயதா:³ ।
த்³ரு’ஷ்டிஸ்தத்ர ந தீ³யதாம் யதி³கு³ணக்³ராஹீ ப⁴வாந்யத்புந:
ர்க்³ராமேஷூபவநேஷு வா ஸக்ரு’த³மீ வர்ஷந்தி தத்³க்³ரு’ஹ்யதாம் ॥ 73॥

க்³ராமேஷ்வேவ ஸுவ்ரு’ஷ்டயோ விநயவத்ஸ்வேவ ஶ்ரிய: புஷ்கலா
தீ⁴மத்ஸ்வேவ கலாக³மவ்யஸநிதா கோ³ஷ்வேவ து³க்³த⁴ஸ்தி²தி: ।

வாக்³மிஷ்வேவ விவக்ஷுதேதி ச ஜக³த்ப்ரார்த்²யா வ்யவஸ்தா²மிமாம்
கிம் வேதா⁴ வித³தே⁴ புரேதி ஶ‍்ரு’ணுமோ ராமேऽபி ராஜ்யஸ்தி²தி: ॥ 74॥

உந்மீலந்தி கியந்தி வா ந குஸுமாந்யுஷ்ணத்³யுதேருத்³க³மே
தத்த்வே தாவதி ப³ந்து⁴ரித்யதிஸகீ²த்யாதி³த்யகாந்தேதி ச ।

கீர்திம் த³த்தவதாம் த்ரிலோகவிதி³தாமேவம் கவீநாம்ரு’ணம்
கிம் க்ரு’த்வேயமபாகரோது ஜநுஷாம் கோட்யாபி நாலீகிநீ ॥ 75॥

வித்³த⁴ம் ஸாது⁴ ந ஸாத்⁴விவ ப்லுதமித³ம் ரே ரே கத²ம் வித்⁴யஸீ-

த்யாக்²யாதும் ரணகௌஶலம் வயமபி ப்ரௌடா: ⁴ ஸ்தி²தா தூ³ரத: ।
ஆக்ராமந்ரணமேதி³நீமபி வஹந்க²ங்க³ம் விகோஶம் கரே

வேத்தி ஸ்வம் ச பரம் ச யத்³யவஹிதோ விக்ராந்திரேஷைவ ந: ॥ 76॥
அம்போ⁴ஜேஷ்வதிகோமலேஷு விஹரந்நந்தர்ஜலே ஸம்விஶ-

ந்நஜ்ஞாதாதபவாதவர்ஷமநயத்காலம் சிரம் ய:ஸுக²ம் ।
ஸோऽத்³ய ப்ராவ்ரு’ஷி கேதகீமதி⁴வஸந்ப்⁴ரு’ங்க:³க்ஷத: கண்டகை-
ராவித்³த: ⁴ கரகோபலைரபி⁴ஹதோ வாதை: கத²ம் வர்ததே ॥ 77॥

ப்³ரூதே ஸ்வாக³தமீக்ஷதே க்ரு’ஶமமும் ஶ்ருத்வா கதா:² கி²த்³யதே
பக்ஷாப்⁴யாமஸக்ரு’த்ப்ரமார்ஷ்டி ரசயத்யுச்சாவசாஶ்சாஶிஷ: ।

உச்சி²ந்நப்ரஸவாத்தரோருபக³தே ப்⁴ரு’ங்கே³க்ஷுதா⁴ தாம்யதி
ப்ரஸ்தௌதி ப்⁴ரமரஸ்து பூர்ணஜட²ரோ நாஹாரவார்தாமபி ॥ 78॥

யே ம்ரு’ஷ்யந்தி ஸஹாஸிகாமபி ப³கைர்ஜாத்யா ந ஹம்ஸா:ஸ்வத-
ஸ்தேஷ்வேகோ ஜரஸா விலுப்ரக³மநஸ்த்யக்த:ஸ்வகை: ப்ராவ்ரு’ஷி ।

தாநேவாநுஸரந்ப³காந்ப³ஹுதரம் தச்சேஷ்டிதாநி ஸ்துவம்-
ஸ்தஜ்ஜாத்யை ஸ்ப்ரு’ஹயந்கியத்கியத³ஹோ ஜாதிம் நிஜாம் நிந்த³தி ॥ 79॥

ஶுத்³தி⁴ம் ஸ்வாமநுசிந்ய மீநநிவஹை: பூர்ணேऽபி பத்³மாகரே
ஸ்வேநைவோபநதைர்ம்ரு’ணாலவலயைர்ஜீவந்தி ஹம்ஸா:ஸுக²ம் ।

யே த்வேதே விமலாஸ்ததோऽபி ச ப³கா த்⁴யாநைகநிஷ்டா:²ஸதா³

நிர்த்³வந்த்³வா நிப்⁴ரு’தாஶ்ச பி³ப்⁴ரதி ந தே யாதோ³பி⁴ரேவோத³ரம் ॥ 80॥
யைர்ஜீவந்தி ஸிதச்ச²தா³ ந து³ரிதம் கஸ்யாபி யத்ஸங்க்³ரஹே

ரோசந்தே ந ஹி தே ம்ரு’ணாலவலயா: கஸ்மை ப்ரபூ⁴தா அமீ ।
அப்யாஸாயமுபோஷ்ய மீநப்ரு’து²கைர்யுக்த்யா மஹத்யார்ஜிதை-
ரேகத்³வைரபி த்ரு’ப்திமேதி பரமாம் ஹிம்ஸோபலப்³தை⁴ர்ப³க: ॥ 81॥

அஸ்ப்ரு’ஶ்யோऽஸ்து மலீமஸோऽஸ்த்வநியதாஹாரோऽஸ்த்வதோऽப்யுத்³ப⁴டை-

ர்தோ³ஷைரஸ்து பர:ஶதை: பரிவ்ரு’த: காகஸ்தத: கா க்ஷதி: ।
பு⁴ங்க்தே போ⁴ஜ்யமுபஸ்தி²தம் ஸமுபஹூயைவ ஸ்வயம் பா³ந்த⁴வா-
ந்ய:ஸீத³ந்க்ஷுத⁴யா விசிந்தய ததோ த⁴ந்யஶ்ச புண்யஶ்ச க: ॥ 82॥

ப்⁴ரு’த்யாஸ்தே பி³ப்⁴ரு’மஸ்து தாந்வயமிமே க்ஷுத்³ரா ப்³ரு’ஹந்தோ வயம்
ஜாதௌ பக்ஷவதாமமீ து கலகண்டா:² காலகண்டா² வயம் ।

இத்யுத்³பா⁴வயஸே குஹூமுக²குலாது³த்கர்ஷமேவாத்மந:
கண்டே² பாதயிதா கதா³ க²லு ப⁴வாந்காக ஸ்வரம் பஞ்சமம் ॥ 83॥

கேநாத்⁴யாபிதமாஸ்தி²தம் க்வ நு கதா³தீ⁴தம் க்வ வா வர்திதம்
தத்³விஶ்ராம்யது குத்ர ஜாதமத²கை: புஷ்டம் ததா³லோச்யதாம் ।

காலே ஸோऽபி குஹூமுகோ² யதி³ ஜக³த்கர்ணாம்ரு’தம் கூஜதி
ப்ராக்³ஜந்மார்ஜிதபா⁴க்³யவைப⁴வமித³ம் க:ஸ்தோதுமீஷ்டே கவி: ॥ 84॥

கீட: கஶ்சந வ்ரு’ஶ்சிக: கியத³யம் ப்ராணீ கியஞ்சேஷ்டதே
கோ பா⁴ரோ ஹநநேऽஸ்ய ஜீவதி ஸ வா காலம் கியந்தம் புந: ।

நாம்நோऽப்யஸ்ய கியத்³விபே⁴தி ஜநதா தூ³ரே கியத்³தா⁴வதே
கிம் ப்³ரூமோ க³ரலஸ்ய து³ர்விஷஹதாம் புச்சா²க்³ரஶூகஸ்ப்ரு’ஶ: ॥ 85॥

கிம் சந்த்³ரோ ந புரா ப³பூ⁴வ கிமிமே வ்ரு’க்ஷா: புரா நாப⁴வ-

ந்கிம் ஸ்ரு’ஷ்டா அது⁴நா பிகா மது⁴கரா அத்³யோத³பத்³யந்த கிம் ।
ஸாஹங்காரமமும் ப்ரபஞ்சமகி²லம் போ⁴க்தும் யதா³ ப்ராணிநாம்

ப்ராஸீத³த்³ருஹிணஸ்ததா³ஸமுத³பூ⁴தா³ஶ்சர்யசர்யோ மது: ⁴ ॥ 86॥
ஆயாஸாநவிசிந்தயந்நக³ணயல்லாँப⁴ம் தத: கிஞ்சித³-
ப்யம்போ⁴ முஞ்சதி கீர்திமாத்ரஶரணோ தா⁴ராத⁴ர:ஸர்வத: ।

தத்³யத்நாது³பயுஜ்ய வர்த⁴யது வா தா³துர்யஶ: ஶாஶ்வதம்
மௌட்⁴யாதே³தது³பேக்ஷ்ய நாஶயது வா லோக: ப்ரமாணம் தத: ॥ 87॥

வ்ரு’த்திம் வர்தயிதும் நிஜாம் விஷஹரா க்³ரு’ஹ்ணந்து ஸர்வாந்நரா
க்³ரு’ஹ்ணந்து க்ஷுதி⁴தாஸ்ததே³கவிஹிதாஹாரா மயூராஶ்ச வா ।

நாஜிக்⁴ரந்தி ச யே கதா³பி நகுலாஸ்தே ஹந்த கிம் காரணம்
த³ர்ஶம் த³ர்ஶமநுத்³ரவந்தி பு⁴ஜகா³ந்த்³வேதா⁴ ச விச்சி²ந்த³தே ॥ 88॥

கா²த³ந்தி க்ஷுதி⁴தாஸ்த்ரு’ணாநி த்ரு’ஷிதா க்³ரு’ஹ்ணந்த்யபோ நிர்ஜ²ரே
ஸீத³ந்தோ கி³ரிகந்த³ராஸு ஹரிணா யேऽமீ க்வசிச்சே²ரதே ।

வ்யாத⁴வ்யாக்⁴ரத³வாநலப்ரப்⁴ரு’தயஸ்தேஷ்வேவ ஸந்நாஹிந-
ஸ்தத்³வா திஷ்ட²து கா⁴தயந்தி முநயோऽப்யேதாந்கத²ம் சர்மணி ॥ 89॥

க்⁴நந்த்வேகத்ர தரக்ஷவோ ம்ரு’க³குலம் தா³வா த³ஹந்த்யந்யதோ
வ்யாதா⁴ வீதப⁴யா: பரத்ர ஶதஶோ வித்⁴யந்தி க்³ரு’ஹ்ணந்தி ச ।

கிம் த்வம் வேத்ஸி கதா²மிமாம் ம்ரு’க³பதே நித்³ராஸி கோணே க்வசி-
த்³தி³ஷ்ட்யா சேத³வபு³த்⁴யஸே ஶமயஸி த்³வித்ராந்வ்ரு’தா² த³ந்திந: ॥ 90॥

து³ர்த⁴ர்ஷோऽஸி வநேசரோऽஸி க இத³ம் நேத்யாஹ கிம் து ஸ்வதோ
ஜாநீஷே ந ஹிதாஹிதம் ந க²லு தஜ்ஜிஜ்ஞாஸஸே வாந்யத: ।

தத்³க்³ரு’ஹ்ணந்தி நியந்த்ரயந்தி நிக³லைஸ்த்வாம் தாட³யந்த்யங்குஶை-

ராரோஹந்தி ச வாரணேந்த்³ர மஶகப்ராயா மநுஷ்யா அபி ॥ 91॥
அஹ்நஸ்த்ரிஶ்சதுரம்பு³பி: ⁴ ஸ்நபயஸி ஸ்வம் புஷ்கராவர்ஜிதை-
ர்பு⁴ங்க்ஷே மேத்⁴யதராணி ப⁴த்³ர தருணாந்யஶ்வத்த²பத்ராணி ச ।

புண்யாரண்யசரோऽஸி ந ப்ரவிஶஸி க்³ராமம் ஸக்ரு’த்குஞ்ஜர
ஜ்ஞாநம் சேத்கியத³ப்யுதே³தி ந ஸமா ப்³ரஹ்மர்ஷயோऽபி த்வயா ॥ 92॥

ஹந்யந்தே கதி ஜந்தவோ வநசரைர்நித்யம் கதி ஶ்வாபதை³-
ர்க்³ரு’ஹ்யந்தே கதி கூடயந்வரசநை: க்ஷோணீப்⁴ரு’தாம் ப்ரீதயேம் ।

ஏதாவத்யபி விப்லவே ந ப⁴ஜஸே கஸ்யாபி த்³ரு’க்³கோ³சரம்
ஸ்வச்ச²ந்த³ஶ்ச ஸ்ரு’கா³ல கே²லஸி புநஸ்துல்யம் வநக்³ராமயோ: ॥ 93॥

அஸ்தி ஸ்வர்ணமயோऽத்³ரிரஸ்தி விஷய:க்ஷுத்த்ரு’ட்³ப⁴ராவர்ஜித:
ஸந்தி க்ஷீரக்⁴ரு’தாகரா ஜலத⁴ய:ஸந்தி த்³ருமா: காமதா:³ ।

கிம் நஸ்தச்சரிதாத்³பு⁴தஶ்ரவணத:ஸாத்⁴யம் க்ஷுதா⁴ தாம்யதாம்
த்³ரு’ஷ்டம் யத்ஸவிதே⁴ விதே⁴ஹி ஸுமதே தத்ரைவ ஸர்வம் ஶ்ரமம் ॥ 94॥

அஸ்த்யத்நைவ கிலார்ணவே தத³ம்ரு’தம் தத்ரைவ ஹாலாஹல:

ஸந்த்யஸ்மிந்மலயே படீரதரவஸ்தத்நைவ வாதாஶநா: ।

யத்³யத்³வஸ்த்வபி⁴ஜாதமஸ்தி ஸவிதே⁴ தத்தத்³து³ராபம் ந்ரு’ணாம்
ப்ராப்தவ்யம் ரஸநாஞ்சலே கரதலே பா⁴லே ச வேதா⁴ ந்யதா⁴த் ॥ 95॥

தாவச்சைதி⁴தமேதி⁴தவ்யமவநௌ யாவந்மஹத்³பி⁴ர்த்³ருமை-
ஶ்சா²யாபி:⁴ குஸுமை: ப²லைஶ்ச பதி²கா: ஶக்த்யா ஸமாராதி⁴தா: ।

காலோऽயம் மம ஜீர்யத: பதிதுமித்யாஸ்தே தரோராஶயே
பாந்தா²நாம் ச பதத்ரிணாம் ச ஹ்ரு’த³யே ஜாதோऽயமஸ்மிந்க்ஷணே ॥ 96॥

த்³ரு’ஷ்டிக்⁴ராணவிஷாந்ப²ணாத⁴ரபதீநஷ்டாபி த்³ரு’ஷ்ட்யா ஸ்வயம்
ரோத்³து⁴ம் த்³ராவயிதும் விநாஶயிதுமப்யவ்யாஹதப்ரக்ரம: ।

மார்ஜாராந்நகுலாம்ஶ்ச கிம் க²க³பதி:ஸாஹ்யே வ்ரு’ணோத்யாத்மந:
கிம் ப்ரத்யர்தி²குலஸ்ய வ்ரு’த்தித³இதி ப்ரத்³வேஷ்டி வா மாருதம் ॥ 97॥

அத்⁴வந்யாந்கதி ருந்த⁴தே கதி த்³ரு’டா⁴ந்பி⁴ந்த³ந்தி தோயாகரா-
ந்கேதா³ராந்கதி மஜ்ஜயந்தி கதி ச வ்யாபாடயந்தி த்³ருமாந் ।

வாஹிந்ய:க்ஷணலுப்தவாரிவிப⁴வா வந்யா அவந்யாமிமா
ய:ஸிந்து:⁴ ஸகலாஶ்ரய:ஸ து புந:குத்ரேதி ந ஜாயதே ॥ 98॥

கா த்³யௌ: கிம் ப³லிஸத்³ம கா வஸுமதீ ஸ்யாத்ஸர்வமேதத்³யதி³
ப்ரத்யக்ஷம் ந ப⁴வேத்கதா³சித³பி கிம் தே ஸர்வஸந்த³ர்ஶிந: ।

ப்⁴ராம்யந்த: ப்ரலபந்து நாம விதி³தம் மண்டூ³க ஸம்யக்த்வயா
முக்த்வேமம் பரமம் குகூபமிதரத்கிம் நாம ஸம்பா⁴வ்யதே ॥ 99॥

த்வத்³க³ர்பே⁴ ஸுக²மாஸதே ப²ணிபதிஶ்ரீகூர்மதி³க்³த³ந்திந:
ப்ரத்யக்ஷா குலபூ⁴ப்⁴ரு’தாம் ஸ்தி²திரபி த்வய்யம்ப³ஸர்வம்ஸஹே ।

யே த்வேதே பி³ப்⁴ரு’மோ வயம் பு⁴வமிதி ஸ்வம் க்²யாபயந்தே யஶோ
நி:ஶங்கம் நிரபத்ரபம் ச ததி³த³ம் ந: கர்ணஶூலாயதே ॥ 100॥

பூ⁴தாநாம் ப்ரப⁴வஸ்தி²திப்ரவிலயாஸ்த்வய்யேவ விஶ்வம்ப⁴ரே
த்வத்³க³ர்பே⁴ நநு தே ரஸாதலஜுஷோ தை³த்யா: ப²ணீந்த்³ராஶ்ச யே ।

த்வம் ஸர்வைருபஜீவ்யஸே தி³விசரைஸ்த்வத்தோऽபி கிஞ்சித்பரம்
ந ஸ்யாத்ஸ்யாத³பி தந்நிரஸ்தவிஷயம் ப்³ரஹ்ம த்வமேவாஸி ந: ॥ 101॥

இதி ஶ்ரீநீலகண்ட²தீ³க்ஷிதவிரசிதம் அந்யாபதே³ஶஶதகம் ஸம்பூர்ணம் ॥

